
*Thoiribh fa-near gu bheil am facal 'luchd-dreuchd' a' toirt a-steach luchd-teagaisg ag obair thar gach raon, cho math ri luchd-dreuchd thrath
bhliadhnaichean.

Ro-radh

Chaidh an storas ionnsachaidh phroifeasanta seo air aireamhachd a chruthachadh airson luchd-
dreuchd* ann an sgoiltean, agus ionadan ionnsachaidh trath agus curam-chloinne a tha a’
libhrigeadh a’ Churraicealaim airson Sar-mhathais. Faodar a chleachdadh le:

e luchd-dreuchd fa leth

e buidhnean luchd-obrach/roinnean

¢ lan sgoiltean, cruinneachaidhean sgoiltean, buidhnean leasachaidh ionadail agus
coimhearsnachdan ionnsachaidh

e ughdarrasan ionadail

Amasan
Tha an storas ag amas air luchd-dreuchd a chuideachadh gus:
e meodrachadh air a’ chleachdadh aca fhein ann a bhith a’ leasachadh agus &’
brosnachadh aireamhachd
e beachdachadh air mar a ghabhas sgilean aireamhachd chloinne is dhaoine 0ga a
leasachadh, gus taic a thoirt don ionnsachadh aca air feadh a’ churraicealaim
e dealbhadh mar a leasaicheas iad an cleachdadh fhein gus déanamh cinnteach gum bi
sgilean a’ tighinn air adhart thar raon de bhun-bheachdan.

Cruth
Chaidh an storas a roinn ann an cpig sgriobhainnean fa leth:
e Aireamh agus Proiseasan Aireambhail
¢ Bloighean, Bloighean Deicheach agus Ceudadan
e Uine
e Data is Anailis
e Beachdan Turchairt agus Mi-chinnt

Susbaint

Anns gach fear de na sgriobhainnean tha stiuireadh leantainneach airson gach ire bhon ire
thrath gu ceathramh ire. Tha na leanas anns gach ire:
¢ Modhan ionnsachaidh is teagaisg eifeachdach

e Cuisean rim beachdachadh
e Ceanglaichean ri raointean curraicealaim eile
e Ceistean meorachail

Tha an storas ionnsachaidh phroifeasanta seo air a dhealbh gus taic a thoirt do mhisneachd
nas fhearr ann an irean taobh a-staigh irean a’ Churraicealaim airson Sar-mhathais agus airson
eolas agus tuigse mu ionnsachadh éifeachdach agus adhartas teagaisg a chur am meud. Tha
an storas seo ag amas air buaidh a thoirt air coileanadh aireamhachd le bhith a’ toirt taic do
sgoiltean agus ionadan gus an comas a thogail ann a bhith a’ teagasg bhun-bheachdan
aireamhachd agus sgilean co-cheangailte.



As deidh ath-bhreithneachadh air adhartas luchd-ionnsachaidh, barrachd meorachaidh air
eifeachdas teagaisg agus ionnsachaidh agus dol an sas le fein-mheasadh gus feumalachdan
ionnsachaidh phroifeasanta a chomharrachadh, faodaidh luchd-dreuchd an storas seo a chur
gu feum gus taic agus neart a thoirt do raointean leasachaidh teagaisg.

Cho Cudromach ’s a tha Aireamhachd

‘Tha uallach air gach neach-teagaisg airson leasachadh aireamhachd a bhrosnachadh.
Le barrachd cuideim air aireamhachd airson a h-uile duine 0g, feumaidh luchd-teagaisg
a bhith a’ dealbhadh gus suil eile a thoirt air sgilean aireamhachd agus an daingneachadh tron
sgoil.'
Togail a' Churraicealaim 1 - duilleag 20

Is e aireamhachd an comas cothrom fhaighinn air fiosrachadh agus beachdan matamataigeach,
an cleachdadh, am mineachadh agus an conaltradh, gus a bhith a’ dol an sas le agus a’
riaghladh iarrtasan matamataigeach ann an diofar shuidheachaidhean nuair a ruigear
inbheachd. Is e a bhith aireamhach a bhith a’ cleachdadh matamataig le misneachd agus gu h-
eifeachdach gus coinneachadh ri iarrtasan beatha laitheil. Tha aireamhachd cudromach do
dhaoine fa leth gus ro-innleachdan smaoineachadh loidsigeach agus reusanachaidh a
leasachadh nan obair laitheil. Feumaidh sinn aireamhachd gus fuasgladh fhaighinn air
duilgheadasan agus ciall a dhéanamh de dh’aireamhan, uine, patrain agus cumaidhean airson
ghniomhan leithid cocaireachd, leughadh chuidhteasan agus stitireadh, agus eadhon cluich
spors.

Combhla ri litearrachd agus slainte is sunnd, tha aireamhachd aig cridhe a’ Churraicealaim
airson Sar-mhathais, a’ deanamh an-airde an t-eolas, na sgilean agus na buadhan a tha ag
uidheamachadh cloinne is dhaoine 0ga airson ionnsachadh, beatha agus obair. Tha uallach air
gach neach-teagaisg airson leasachadh aireamhachd a bhrosnachadh. Tha sgilean laidir ann
an aireamhachd a’ toirt bunait do chloinn is dhaoine 6ga gus soirbheachadh san sgoil, aig an
obair agus ann am beatha laitheil; ag adhartachadh gu mor torr chuisean leithid beatha
shoisealta, foghlam agus comas-cosnaidh. Tha e deatamach gun téid cothroman a thoirt
seachad gus lan chomas nan sgoilearan a mheudachadh, a’ leigeil leotha cur gu tarbhach don
chomann-shoisealta.

Fréam-obrach Adhartas Naiseanta ann an Aireamhachd agus
Matamataig

Bidh gach sgriobhainn anns an storas ionnsachaidh phroifeasanta seo a’ togail air an stiuireadh
a tha air a thoirt seachad anns an Fhréam-obrach Adhartas Naiseanta ann an Aireamhachd
agus Matamataig. Chaidh am fream-obrach seo a dheasachadh gus taic a thoirt do luchd-
dreuchd ann a bhith a’ leasachadh an tuigse air adhartas taobh a-staigh eolasan agus builean
a’ Churraicealaim airson Sar-mhathais. Tha e a’ comharrachadh, taobh a-staigh gach
eagraiche, na priomh chlachan-mile agus na blocaichean togail a bu choir a bhith aig luchd-
ionnsachaidh, mus gluais iad air adhart chun ath cheum den ionnsachadh. Cha bu choir
eagraichean aireamhachd agus matamataig a bhith air an teagasg leotha fhéin oir dh’tfhaodadh
gum bi feum air edlas ann an aon eagraiche gus taic éifeachdach a thoirt do dh’adhartas ann an
cuid eile.

Fréam-obrach Adhartais Aireamhachd Naiseanta

BLOIGHEAN, BLOIGHEAN
DEICHEACH AGUS AIRGEAD
CEUDADAN

TUAIRMSE AGUS AIREAMH AGUS
CRUINNEACHADH PROISEASAN AIREAMHAN

BEACHDAN TURCHAIRT

TOMHAS DATA AGUS ANAILIS AGUS Mi-CHINNT

Fréam-obrach Adhartais Matamataig Naiseanta

CEARNAN,
CO-CHOTHROMACHD AGUS
CRUTH-ATHARRACHADH

ABAIRTEAN AGUS
CO-AONTARAN

IOMADAN, FACTARAN PATRAIN AGUS
AGUS PRIOMHAN DAIMHEAN

MATAMATAIG — A BHUAIDH
CUMHACHDAN AGUS FEARTAN CHUMAIDHEAN AIR AN T-SAOGHAL AN-
FREUMHAN 2D AGUS NITHEAN 3D DE, AN-DIUGH AGUS
SAN AM RI TEACHD

Ire Thrath — An Co-theacsa airson lonnsachadh

Airson luchd-dreuchd ire thrath bu choir an storas seo a chleachdadh comhla ris an stitireadh
cleachdaidh naiseanta: A' coileanadh a' chomais: Mi fhin a tha a’ nochdadh a’ cho-theacs
shonraichte airson ionnsachadh taobh a-staigh irean tratha ionnsachaidh.

Mar a chithear san sgriobhainn, tha e cudromach gum bi luchd-dreuchd a’ beachdachadh air
mar a tha aireamhachd freumhaichte anns gach raon taobh a-staigh an t-sedomair-chluiche no
an seomar-sgoile.

‘Tha litearrachd, aireamhachd agus smaoineachadh matamataigeach uile fighte a-steach
ann am brigh gach comhraidh, eadar-obrachadh agus eolas. Tha iad anns a h-uile h-aite
san arainneachd. Tha iad nam pairt de bheatha laitheil paiste agus tha iad bunaiteach do
gach ionnsachadh eile.’ A’ coileanadh a’ chomais: Mi fhin Td70

Gus taic a thoirt do dhealbhadh airson ionnsachadh eifeachdach agus gus deanamh cinnteach
a taic agus dubhlan iomchaidh do luchd-ionnsachaidh a tha ag obair aig ire thrath, tha e
riatanach gun téid beachdan-sula agus mineachadh air gniomhan, faireachdainnean agus
faclan a shireadh gu gniomhach agus an cleachdadh gu ciallach. Aig amannan ionnsachaidh
thathar a’ brosnachadh luchd-dreuchd beachdachadh air:

e Ciamar a ghabhas eodlasan a leasachadh gus cothroman ionnsachaidh a

dhoimhneachadh?
e Deé bu choir atharrachadh gus ionnsachadh agus leasachadh ur a bhrosnachadh?

Gus déanamh cinnteach a co-theacsan iomchaidh airson aireamhachd agus matamataig
ionnsachadh aig ire thrath, tha e cudromach gum bi luchd-dreuchd a’ libhrigeadh
measgachadh de dh’edlasan ionnsachaidh a tha air an toiseachadh le clann agus air an
stitireadh le inbhich mar thoradh air dealbhadh a tha ciallach agus a dh’aona-ghnothach. Tha

an storas ionnsachaidh phroifeasanta seo ag amas air farsaingeachd ionnsachadh ire thrath a
nochdadh taobh a-staigh aireamhachd agus matamataig. Tha e a’ nochdadh an fheum air
deanamh cinnteach gum bithear a’ dol an sas gu h-eifeachdach le edlasan is builean tratha
gus déanamh cinnteach gum bi an ire air a libhrigeadh gu tur taobh a-staigh agus thar ionadan
ionnsachadh trath agus sgoiltean. Bidh cothroman do luchd-dreuchd a dhol an sas ann an
modaratadh agus ionnsachadh proifeasanta co-obrachail thar roinnean a’ toirt taic do
leantainneachd aig am gluasaid.

Taobh a-staigh na h-ire thrath, bu choir cuideam a chur air oide-eolas cluiche steidhichte air
clann gus déanamh cinnteach a leantainneachd ann an edlasan curraicealaim na cloinne,
buntainneachd eodlasan agus cothroman do chloinn a bhith nan stitirichean gniomhach air an
ionnsachadh fhein. Tha e cudromach cuimhneachadh ge-ta gur e adhbhar an storais seo taic
a thoirt do leasachadh fios, sgil agus tuigse luchd-dreuchd mu na h-eolasan agus na builean
aig ire thrath, gus na cothroman as fhearr fhaighinn airson ionnsachadh de dh'ard-chaileachd
a phlanadh agus a libhrigeadh. Nuair a thathar a’ medrachadh air an storas seo agus a’ dol an
sas leis na priomh theachdaireachdan taobh a-staigh stitireadh cleachdaidh naiseanta A’
coileanadh a’ chomais: Mi fhin bu choir do luchd-dreuchd beachdachadh air mar as urrainn
dhaibh ionnsachadh de dh’ard-chaileachd a libhrigeadh gu h-éifeachdach, tro mheasgachadh
de dh’edlasan a thoisicheas clann agus a stiuireas inbhich, a bheir taic do leasachadh
aireamhachd.

Priomh stiuireadh agus sgriobhainnean naiseanta

Eolasan agus Builean — Is e a th’ ann an Eolas is Builean (ris an canar Es agus Os) seata de
dh’aithrisean soilleir, pongail mu ionnsachadh agus adhartas cloinne anns gach raon den
churraicealam. Tha iad air an cleachdadh gus cuideachadh le bhith a’ dealbhadh ionnsachadh
agus gus adhartas a mheasadh. Tha an storas ionnsachaidh phroifeasanta seo gu mor ag
amas air Eolasan agus Builean aireamhachd air a bheilear a’ toirt iomradh a’ cleachdadh a’
chod MNU. Ach, ann an cuid de shuidheachaidhean tha an t-ionnsachadh eadar-cheangailte
taobh a-staigh aireamhachd agus matamataig air leantainn gu iomradh air cuid de dh'Eolasan
agus Builean mhatamataig a’ cleachdadh a’ chod MTH.

Slatan-tomhais — Chaidh na slatan-tomhais Curraicealaim airson Sar-mhathais a chruthachadh
gus am bi soilleireachd ann mu na h-irean naiseanta ris a bheil duil taobh a-staigh gach raon
curraicealaim aig gach ire. 'S e an t-amas aca gum bi e soilleir de an t-edlas a bu choir a bhith
aig luchd-ionnsachaidh agus de bu choir dhaibh a bhith comasach air déanamh gus adhartas a
dhéanambh tro na h-irean. Tha na slatan-tomhais ag amas air taic a thoirt do chunbhalachd ann
am breithneachaidhean proifeasanta luchd-teagaisg agus luchd-dreuchd eile mu choileanadh
ire. Tha iad a’ steidheachadh sreathan adhartais soilleir ann an aireamhachd agus matamataig.

Prionnsabalan agus cleachdadh — Tha na sgriobhainnean air prionnsabalan agus cleachdadh
riatanach do luchd-dreuchd nuair a bhios iad a’ tdiseachadh, agus an uair sin a’ leasachadh, an
obrach leis na h-aithrisean air edlasan agus builean. Tha gach sgriobhainn a’ mineachadh
adhbharan ionnsachaidh taobh a-staigh raon sonraichte den churraicealam, a’ toirt cunntas air
mar a tha na h-edlasan air an eagrachadh, agus a’ toirt stiuireadh seachad air roinnean leithid
ionnsachadh is teagasg, feartan farsaing measaidh, adhartas agus ceanglaichean ri raointean
eile den churraicealam.

A' deanamh Alba na naisean a tha misneachail mu mhatamataig: aithisg dheireannach na
buidhne Making Maths Count — Is e iomairt Riaghaltas na h-Alba a th' ann am Making Maths

Count. Rinn @’ Bhuidheann Aithris Naiseanta Making Maths Count program farsaing de dh’obair
conaltraidh gus tuigse fhaighinn air na factaran a tha a’ toirt air daoine a bhith a’ cur sios air
matamataig. Tha an aithisg seo a’ cuimseachadh air tri priomh raointean agus mar as
urrainnear deiligeadh riutha:

« Atharrachadh beachdan a’ phobaill air matamataig.

o Adhartachadh misneachd agus fileantas ann am matamataig do chloinn, daoine oga,
parantan agus a h-uile duine a bheir seachad foghlam matamataig gus coileanadh agus
buileachadh a thogail thar ionnsachadh.

e Brosnachadh luach matamataig mar sgil riatanach airson gach dreuchd.

Gus déiligeadh ris na priomh raointean sin, tha an aithisg a’ déanamh 10 molaidhean gus Alba
a thionndadh gu bhith na duthaich mhisneachail a thaobh matamataig.

PLC Aireamhachd agus Matamataig — PLC Aireamhachd agus Matamataig — Tha a’
choimhearsnachd ionnsachaidh phroifeasanta dhidseatach seo a’ toirt cothrom air storasan
airson ionnsachadh, teagasg agus measadh ann an aireamhachd agus matamataig. Tha an
larach cuideachd a’ tabhann beairteas de dh’ionnsachadh proifeasanta airson raon farsaing de
nithean co-cheangailte ri aireamhachd agus matamataig.

Aireamhachd Thar lonnsachadh — Tha an storas ionnsachaidh phroifeasanta seo a’ toirt taic do
luchd-obrach gus eolas agus tuigse a leasachadh mu adhartas agus inbhean ann an
aireamhachd thar a’ churraicealaim.

Aireamhachd ann an Eolas Soisealta — Eisimpleirean de cho-theacsan airson ionnsachadh thar
Eodlas Soisealta gus sgilean aireamhachd a leasachadh. Tha Edlas Soisealta a’ tabhann
cothrom beairteach gus aireamhachd a chur ann an co-theacsa a thuigeas clann is daoine oga.
Thar an raoin de chuspairean Eolas Soisealta tha moran chothroman ann gus leigeil le luchd-
ionnsachaidh na sgilean aireamhachd aca a leasachadh, agus aig an aon am tlachd fhaighinn
as na cothroman ionnsachaidh inntinneach a tha na co-theacsan sin a’ toirt seachad.

lonad Modarataidh — Tha an t-ionad didseatach seo na arainneachd ionnsachaidh bhrigheil gus
taic a thoirt do ionnsachadh proifeasanta fad-beatha anns gach pairt den chearcall
mhodarataidh. Faodaidh an storas seo taic a thoirt do dh’fhéin-mheasadh ann an doighean
ionnsachaidh, teagaisg agus measaidh.

Pasgan Innealan gus Taic a thoirt do Dyslexia — Bu choir beachdachadh air buaidh dyslexia
mar bhacadh air ionnsachadh taobh a-staigh aireamhachd. Faodaidh luchd-ionnsachaidh le
dyslexia diofar irean de dhuilgheadasan co-cheangailte fhulang leithid droch chuimhne
obrach ghearr-uine, agus duilgheadas le cur ann an ordugh, stiuireadh agus sgilean aireimh.
Tha e cudromach beachd a ghabhail orra. Gheibhear tuilleadh stitiridh anns a’ phasgan
innealan seo.

